
Pou Piblikasyon Imedyat: 12 fevriye 2013 

GOUVÈNÈ CUOMO ANONSE ANKÈT SOU ADMINISTRASYON AN JWENN BANK YO PA T BAY OMWEN 

$200 MILYON DOLA NAN FON ASIRANS SANDY POU PWOPRIYETÈ KAY YO 

 

Demann Banks, Fannie Mae, ak Freddie Mac pral fasilite pwosesis la pou pèmèt gen reparasyon ki 

nesesè 

 

Kat (4) pi gwo bank nasyon an, Wells Fargo, Bank of America, Citibank ak JP Morgan Chase, te jwenn 

yo kenbe plis pase 4.000 chèk sekou ki vo plis pase $130 milyon dola. 

 

Jodi a, Gouvènè Andrew M. Cuomo te anonse yon ankèt Depatman Sèvis Finans (Department of 

Financial Services – DFS) te dekouvri $200 milyon dola nan fon asirans nan Sipè-Ouragan Sandy bak yo 

kenbe, epi yo potko voye ba pwopriyetè kay yo ki bezwen lajan an pou peye pou reparasyon ki nesesè.  

 

Administrasyon Cuomo te voye lèt ba bank yo ak ajans prè ipotekè yo pou mande yo pou yo itilize 

diskresyon maksimòm ak efò pou fasilite livrezon lajan an. Depatman an te voye lèt tou ba Fannie Mae 

ak Freddie Mac pou chèche refòm ijans pou règ ak règleman yo ki asosye avèk lajan sa a pou bank yo ak 

ajans prè ipotekè yo dwe bay. 

 

Gouvènè Cuomo di konsa, “Fanmi yo bezwen kapab retounen lakay yo, epi ekonomi Eta a ki te pran yon 

frap nan Sipè-Ouragan Sandy, bezwen sipò nan depans pou reparasyon yo. Apre konpayi asirans yo te 

voye chèk ba pwopriyetè kay yo pou reparasyon yo, lajan an pa ta dwe rete nan bank yo akòz pwosesis 

administratif la. Bank yo bezwen itilize diskresyon maksimòm pou mete lajan an nan men pwopriyetè 

kay yo san pèdi tan.” 

 

Sipè-Entandan DFS, Benjamin M. Lawsky, di konsa, “Nan mwa desanm nan, nou te jwenn yon akò avèk 

bank yo ki te pèmèt yo te bay yon pòsyon nan lajan asirans lan. Men nou wè kounye a kijan lajan an 

toujou pa vanse vit pandan pwopriyetè kay yo bezwen li. Menmsi nou rekonèt gen kèk limit sou fason 

bank yo bay lajan an, nou vle asire yo pouse limit sa yo ak jwenn lajan asirans lan san pèdi tan. N ap 

travay avèk Fannie Mae ak Freddie Mac pou redui anpèchman yo pou sikilasyon lajan asirans lan.” 

 

Anpil moun ki viktim nan Ouragan Sandy ki resevwa chèk pou reklamasyon asirans yo nan yon pwoblèm 

yo pa prevwa: chèk yo bay an komen pou pwopriyetè kay yo ak bank oswa ajans prè ipotekè pwopriyetè 

kay yo, pou mande apwobasyon bank yo pou chèk la anvan pwopriyetè kay la ka jwenn lajan an. 

Apwobasyon doub sa a se yon egzijans nòmal nòt prè ipotekè a ak kontra asirans lan.  

 

Anvan bank yo bay lajan an, yo ka mande prèv travay reparasyon an, dapre règ ajans prè ipotekè 

federal, Fannie Mae ak Freddie Mac. Sa te lakòz reta pou pwopriyetè kay yo resevwa lajan yo bezwen 

pou fè reparasyon, nan anpil ka, yon fason pou yo kapab retounen lakay yo.  

 

DFS te resevwa anpil santèn plent Nouyòkè yo ki fwistre avèk bank yo oswa avèk ajans prè ipotekè yo ki 

pa debouse lajan asirans sa a. Pwopriyetè kay yo fè konnen bank yo te swa twò dousman nan travay sou 

dokiman yo oswa te mete twòp kondisyon sou pwopriyetè kay yo anvan yo te debouse lajan an, sa ki 

lakòz reta nan reparasyon kay yo.  

 

Depatman Sèvis Finans te fè sondaj sou ajans prè ipotekè yo sou fason anpil yo te jere anpil nan 

reklamasyon asirans yo. Apati fen mwa janvye, 27 ajans prè ipotekè ki reprezante 95% mache New York 

te kenbe lajan pou 6.611 moun ki gen prè ipotekè pou yon total apeprè $208 milyon dola. Kat (4) pi gwo 

bank yo, Wells Fargo, Bank of America, Citibank ak JP Morgan Chase, kenbe 4.159 chèk ki vo $131 

milyon dola. 

 

Chif sa yo ap ogmante lè yo bay plis chèk asirans ak lè bank yo detèmine bezwen plis reparasyon 

pwopriyetè ka yo ki dwe kontwole depi gen plis lajan kounye a pou pwopriyetè kay sa yo. 

 

Nan mwa desanm nan, Depatman ak kèk gwo bank yo te jwenn yon akò ki te amelyore sitiyasyon an lè 

yo te fasilite chèk avans pou pwopriyetè kay yo, men lè asirans yo bay pi gwo chèk, bank yo ak ajans prè 

ipotekè yo toujou kenbe yon gwo kantite lajan epi yo difisil pou bay lajan sa a san verifikasyon 

reparasyon ki fèt yo. Bank yo site gid Fannie Mae ak Freddie Mac pi souvan kòm rezon ki fè yo pa kapab 

bay plis lajan. 

 

Depatman an kwè pwopriyetè kay ki toujou peye prè ipotekè yo epi ki pa t gen pèt total oswa ki pa t 

toupre pou fè pèt total, bank yo ta dwe gen gwo diskresyon pou bay lajan an. Administrasyon Cuomo ap 

diskite avèk ajans prè ipotekè federal yo pou eklèsi règ yo.  

 

Nan yon lèt yo voye ba bank yo ak ajans prè ipotekè yo, Depatman an te pwopoze pou swiv pi bon pratik 

yo pou fasilite yo bay lajan an. Bank ak ajans prè ipotekè yo ta dwe:  

1. Pibliye enfòmasyon yo aklè, ki fasil pou jwenn sou sitwèb yo ki dekri pwosedi ki obligatwa pou 

bay lajan an, bay kopi fòm ki obligatwa yo, epi bay lis enfòmasyon pou pran kontak dirèk pou 

reprezantan kliyan yo. 

2. Deziyen yon sèl pwen kontak pou pwopriyetè kay yo. 

3. Imedyatman bay tout lajan konpayi asirans yo deziyen kòm fon pou “ijans” oswa “avans”. 

4. Aksepte yo bay dokiman ki obligatwa yo nan faks oswa nan imèl. Faks ak imèl ki asosye avèk 

Ouragan Sandy ta dwe gen yon nimewo faks ak imèl apa ki deziyen pou fasilite pwosesis la. 

5. Diminye kantite dokiman obligatwa yo nèt pandan chak faz reparasyon an. 

6. Kenbe tout lajan asirans lan nan yon kont eskwo ki bay enterè pou avantaj pwopriyetè kay yo. 

7. Travay sou tout kourye yo nan jou yo resevwa yo. 

8. Depi yo resevwa dokiman ki ranpli yo, bay lajan an nan jou yo resevwa dokiman yo. 

9. Sizoka yo resevwa dokiman ki pa fin byen ranpli, fè pwopriyetè kay la konnen sa imedyatman 

avèk eksplikasyon ki detaye sou lòt egzijans yo. 

10. Pou bank ki gen filyal yo, aksepte dokiman yo epi apwouve chèk yo nan tout adrès filyal yo. 

11. Kote yo pa kapab bay lajan an pèsòn nan yon adrès filyal, repati lajan an nan transfè 

elektwonik oswa nan livrezon nan yon jou. 

12. Egzije enspeksyon sèlman si gid envestisè a egzije sa espesyalman. 

13. Kote enspeksyon obligatwa, deplwaye enspektè nan de (2) jou ki vini apre lè yo vin konnen 

demann pwopriyetè kay la pou enspeksyon an. 

14. Fè tout enspeksyon yo avèk depans ajans prè ipotekè a. 

15. Depi yo resevwa prèv ki montre pwopriyetè kay la ap chèche jwenn ranbousman pou lajan 

an sèlman ki deja depans nan reparasyon kay la, bay chèk la oswa transfè elektwonik lan 

dirèkteman epi pou pwopriyetè kay la sèlman. 

16. Toujou gen ase anplwaye pou respekte tout pratik ki endike anwo a. 

### 

